
Pennod 24

Cynhyrchu

Mae sawl ffordd wahanol y gall busnes drefnu sut mae’n cynhyrchu ei gynhyrchion. Bydd y dull y bydd y
busnes yn ei ddefnyddio yn dibynnu ar sawl ffactor, gan gynnwys cost, cyfaint, ansawdd a sgiliau’r gweithlu.

Mae tri math o gynhyrchu — sef ffyrdd o gynhyrchu nwyddau. Y rhain yw:

Cynhyrchu yn 6l y gwaith

Swpgynhyrchu

Llifgynhyrchu neu fasgynhyrchu

Mae eitemau unigol, sydd wedi’u harchebu’n arbennig gan y prynwr fel arfer, yn cael eu gwneud gan
ddefnyddio dull cynhyrchu yn 6l y gwaith (job production). Mae’r dull hwn yn cynhyrchu cynhyrchion unigryw
ac maen nhw’n cael eu gwneud un ar y tro. Mae cynhyrchu yn 6l y gwaith yn llafurddwys ac yn cael ei wneud
gan weithwyr medrus. Mae enghreifftiau o nwyddau sy’n cael eu gwneud trwy gynhyrchu yn 6l y gwaith

yn cynnwys ffrogiau priodas a siwtiau wedi’u teilwra. Gallai enghreifftiau eraill ar raddfa fawr gynnwys
adeiladau, pontydd a llongau.

Mae cynhyrchu yn 6l y gwaith yn arwain at gynhyrchion o ansawdd uchel sy’n cyfateb i anghenion
cwsmeriaid. Gall gweithwyr sy’n cynhyrchu nwyddau gan ddefnyddio cynhyrchu yn 6l y gwaith fod yn
weithwyr tra medrus (highly skilled) a gall fod ganddyn nhw swyddi diddorol a heriol. Mae’r dyluniad yn
hyblyg ac mae modd ei addasu ar gyfer anghenion y cwsmer. Fodd bynnag, gall nwyddau sy’n cael eu gwneud
trwy ddulliau cynhyrchu yn 6l y gwaith gymryd amser hir i’'w gwneud o’u cymharu & nwyddau sy’n cael eu
gwneud trwy fasgynhyrchu. Mae prisiau unrhyw nwyddau’n debygol o fod yn uwch o lawer hefyd, oherwydd
bydd gweithwyr medrus yn mynnu taliadau uwch ar gyfer eu hamser a’u harbenigedd.

Swpgynhyrchu (batch production) yw’r dull sy’n cynnwys gweithgynhyrchu nifer cyfyngedig o nwyddau
unfath. Ym mhob cam o’r broses gynhyrchu, bydd gwaith yn cael ei gwblhau ar gyfer y swp cyfan cyni’r
cam nesaf ddechrau. Diwydiant nodweddiadol sy’n defnyddio swpgynhyrchu yw pobi. Er enghraifft, byddai
cam un yn cynnwys cymysgu digon o does ar gyfer 500 o dorthau bara brown garw. Efallai y bydd yr ail gam
yn cynnwys gadael y toes i godi am gyfnod o amser. Cam tri fyddai rhannu’r toes yn dorthau, cam pedwar
fyddai pobi’r torthau, cam pump fyddai sleisio’r torthau a cham chwech fyddai eu pacio. Yn aml, mae
swpgynhyrchu’n cael ei ddefnyddio gan grochenyddion a gwneuthurwyr dodrefn hefyd.

Bydd gan swpgynhyrchu gostau is fesul uned ac allgynnyrch uwch na chynhyrchu yn 6l y gwaith. Mae

gweithwyr yn debygol o fod yn lled-fedrus a gall fod dibyniaeth ar fuddsoddi cyfalaf. Mae swpgynhyrchu’n

galluogi busnesau i anelu at farchnadoedd arbenigol, gan ddefnyddio’r un asedau neu offer cyfalaf i

gynhyrchu amrywiaeth o nwyddau. Mae amser yn cael ei golli pan fydd rhaid ailosod peiriannau ar gyfer

cynhyrchu newydd ac efallai na fydd y busnes wedi’i arfogi i ddelio ag archebion ar raddfa fawr. Fodd bynnag,

bydd rhai darbodion maint yn cael eu hennill o gymharu’r dull hwn & chynhyrchu yn 6l y gwaith.

Mae llifgynhyrchu (flow production) neu fasgynhyrchu (mass production) yn cynnwys gwneud cynhyrchion ar
linellau cynhyrchu. Mae’r broses yn barhaus — mae’r cynnyrch yn llifo o un cam cynhyrchu i’r nesaf. Mae’r dull
hwn yn galluogi gwneud cynhyrchion unfath mewn symiau mawr. Mae’r broses gynhyrchu yn cael ei rhannu’n
nifer o dasgau syml, llai, sy’n galluogi peiriannau neu robotau i gael eu defnyddio. Mae cynhyrchion yn cael
eu gwneud yn gynt o lawer na thrwy gynhyrchu yn 6l y gwaith neu swpgynhyrchu, felly gall busnes fodloni’r
galw am feintiau mawr.

Pan fyddan nhw’n cael eu defnyddio, gall gweithwyr fod yn ddi-grefft neu gallan nhw feddu ar sgiliau sydd
wedi’u cyfyngu i dasgau syml penodol. Gall hyn ostwng costau llafur, er y gall cymhelliant fod yn anodd. Yn
aml, mae symiau mawr o fuddsoddiad cyfalaf yn gysylltiedig a’r dull cynhyrchu hwn trwy gostau sefydlu
uchel — gall peiriannau/roboteg llinellau cynhyrchu fod yn ddrud iawn. Hefyd, gall methiannau a thoriadau
fod yn ddrud iawn. Fodd bynnag, mae costau unedau yn isel a bydd busnesau’n elwa ar ddarbodion maint,
gan leihau costau. Mae’r cynhyrchion sy’n cael eu gwneud trwy ddull Ilifgynhyrchu yn union yr un fath, ac nid
yw’r dull hwn yn caniatdu amrywiaeth eang o gynhyrchion.

Bydd y math o gynhyrchu sy’n cael ei ddefnyddio yn dibynnu ar nifer o ffactorau:

e ycynnyrch sy’n cael ei gynhyrchu;
e cost llafur;

e cost cyfalaf;

e argaeledd arian i’'w fuddsoddi;

e technoleg;

e sgiliau’r gweithwyr;

e mainty farchnad;

e gofynion cwsmeriaid.

